
Untuk sesi tersebut penceramah telah berkongsi
peta minda bagi semua topik yang terkandung
untuk peperiksaan akhir bagi persediaan
tambahan mengulangkaji topik yang telah
dipelajari. Penceramah juga telah menyediakan
set-set soalan yang sering ditanya semasa
peperiksaan akhir bagi membolehkan pelajar
bersedia dan mampu menjawab dengan baik.
Soalan kuiz juga diberikan dan hadiah saguhati
diberikan kepada pelajar yang berjaya menjawab
dengan betul. Penceramah turut berkongsi tips-tips
penting menghadapi peperiksaan termasuklah
diberi pendedahan berkaitan teknik pembelajaran
berkesan serta kaedah menjawab soalan
peperiksaan dengan mengambil kira sesi
peperiksaan yang akan dijalankan secara
bersemuka pada semester ini. 

KPPA 2023 Anjuran PPSPA Untuk Pelajar Pra Sains 

Penulis:  Nurain Johar, Nor Hilaliyah Mohd Jamil dan Hazfina Mohamed Idris

MUKAH: Program Kem Pemantapan dan Pengukuhan Akademik (KPPA) Pra Sains: Road to LNT
telah diadakan khusus untuk para pelajar Pra Diploma Sains (AS007 & AS008) dibawah Fakulti
Sains Gunaan, UiTM Cawangan Sarawak Kampus Mukah. Objektif utama program ini
bertujuan untuk meningkatkan pemahaman pelajar terhadap teknik pembelajaran yang
bersesuaian, menyediakan bimbingan tambahan dalam kursus-kursus aliran Kimia dan
Biologi yang ditawarkan di bawah Fakulti Sains Gunaan, menganjurkan kelas bimbingan
khusus yang memfokuskan kepada cara dan teknik untuk menjawab Penilaian Berterusan
dan Penilaian Akhir dan menyediakan sokongan secara mentoring session dan peer support
bagi membantu para pelajar yang lemah.

Pihak pusat pengajian dengan sokongan penuh Ketua Pusat Pengajian iaitu Encik Muhamad
Syukrie Abu Talip dan koordinator Pra Pengajian Tinggi (PPT) UiTM Cawangan Sarawak iaitu
Puan Nur Nadia Qausar Juhari amat berharap untuk sesi peperiksaan semester Oktober 2022
– Feb 2023 UiTM Cawangan Sarawak Kampus Mukah mencatatkan keputusan yang baik dan
pelajar-pelajar ini dapat ditawarkan ke program penerapan diploma UiTM dalam pelbagai
bidang. Pencapaian ini secara tidak langsung dapat memberikan indikasi yang baik dalam
memastikan setiap pelajar di bawah program PPT diberi peluang dan mampu menyambung
pengajian ke peringkat yang lebih tinggi. 

Program ini telah dijalankan pada 7
Januari 2023 (Sabtu) bermula jam 8.00
pagi hingga 6.00 petang di Makmal Fizik
2 FSG. Sesi pagi melibatkan penceramah
Cik Nurain Johar untuk kod kursus
CHM083 Chemistry for Pre-Science.  Sesi
petang diteruskan oleh penceramah Dr.
Mohamad Izwan Ismail yang memberi
perkongsian berkenaan topik-topik
penting bagi kod kursus BIO083 Biology
for Pre-Science.

